КОМИ РЕСПУБЛИКАЛӦН ОЛАНПАС
“Социальнӧй мынтӧм мында арталӧм могысь 
олан жырлысь ӧтувъя площадь ыджда урчитігӧн 
тӧд вылӧ босьтан гражданскӧй инӧда сделкаяслысь 
кадколаст индӧм йылысь” Коми Республикаса 
Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн
                                  2018 вося лӧддза-номъя тӧлысь 26 лунӧ
1 статья. Пыртны “Социальнӧй мынтӧм мында арталӧм могысь олан жырлысь ӧтувъя площадь ыджда урчитігӧн тӧд вылӧ босьтан гражданскӧй инӧда сделкаяслысь кадколаст индӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2016, 10 №, 112 ст.) татшӧм вежсьӧмъяс:
1) водзкыв киритны;
2) 1 статьяын:
а) 1 юкӧн гижны тадзи:
“1. Индыны, мый социальнӧй мынтӧм мында арталӧм вылӧ олан жырлысь ӧтувъя площадь ыджда урчитӧм могысь тӧд вылӧ босьтӧны гражданскӧй инӧда сделкаяс, кутшӧмъясӧс кырымалӧны канму оланін сертификат сетан кадпасӧдз 5 во чӧжӧн, сэк, кор гражданин – “Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм” Россия Федерацияса канму уджтаслӧн “Федеральнӧй оланпастэчасӧн индӧм категория гражданаӧс оланінӧн могмӧдӧм серти канму кӧсйысьӧмъяс олӧмӧ пӧртӧм” шӧр мероприятиеын участвуйтысь (водзӧ – шӧр мероприятие) да (либӧ) сылӧн семьяӧ пырысьяс ӧтдортчӧны олан жырйысь (олан жыръясысь), мый лоӧ налӧн эмбуралан инӧд вылын, либӧ индӧм гражданалӧн олан жыр вылӧ ӧтувъя эмбуралан инӧдын пайысь. Федеральнӧй оланпастэчас серти тайӧ статьяӧн индӧм кадколастӧн вӧдитчӧны сэтшӧм случайысь кындзи, кор гражданин – шӧр мероприятиеын участвуйтысь да (либӧ) сылӧн семьяӧ пырысьяс, кодъяслӧн эмбурын эм урчитӧм сьӧктӧдӧмъястӧг олан жыр (олан жыръяс), кӧсйысьӧны сьӧм босьттӧг ӧтдортны тайӧ олан жырсӧ (олан жыръяссӧ) канму либӧ муниципальнӧй эмбурӧ.”;
б) 2 юкӧнын:
медводдза абзацын “2015-2020 вояс вылӧ “Оланін” федеральнӧй торъя мога уджтаслӧн “Федеральнӧй оланпастэчасӧн индӧм категория гражданаӧс оланінӧн могмӧдӧм серти канму кӧсйысьӧмъяс олӧмӧ пӧртӧм” уджтасулын” кывъяс вежны “шӧр мероприятиеын” кывъясӧн;
2 пункт гижны тадзи:
“2) граждана, кодъясӧс урчитӧм пӧрадокын лыддьӧны выльлаӧ бытьӧн овмӧдчысьясӧн, кодъясӧс абу могмӧдӧма пыр олӧм вылӧ олан жыръясӧн да кодъясӧс миграция юкӧнын федеральнӧй канму контроль (дӧзьӧр) серти федеральнӧй олӧмӧ пӧртысь власьт органлӧн дінму органъясӧн пыртӧма выльлаӧ бытьӧн овмӧдчысьяслӧн ӧтувтӧм списокъясӧ, кодъяс сулалӧны учётын меставывса асвеськӧдлан органъясын кыдзи олан жыръясын нуждайтчысьяс.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын да паськалӧ 2018 вося тӧвшӧр тӧлысь 1 лунсянь артмӧм инӧда йитӧдъяс вылӧ.

